
NOTA PUNT "I/A" 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti/Kunsill 

Suġġett: Direttiva tal-Kunsill li temenda d-Direttiva 2011/16/UE dwar il-kooperazzjoni 
amministrattiva fil-qasam tat-tassazzjoni 

- Adozzjoni 
  

1. Fil-15 ta' Lulju 2020, il-Kummissjoni Ewropea ppreżentat proposta għal Direttiva tal-Kunsill 

li temenda d-Direttiva 2011/16/UE dwar il-kooperazzjoni amministrattiva fil-qasam tat-

tassazzjoni1, bħala parti mill "Pakkett għal tassazzjoni ġusta u sempliċi"2. 

2. L-objettivi ewlenin ta' din il-proposta leġiżlattiva huma tnejn: 

- li jiġi estiż l-ambitu tal-iskambju awtomatiku ta' informazzjoni skont id-Direttiva dwar 

il-kooperazzjoni amministrattiva għall-informazzjoni rrapportata mill-operaturi ta' 

pjattaformi diġitali. L-espansjoni tal-kooperazzjoni amministrattiva għal dan il-qasam 

il-ġdid għandha l-għan li tgħin lill-Istati Membri jindirizzaw l-isfidi li ġġib magħha d-

diġitalizzazzjoni tal-ekonomija, peress li l-karatteristiċi tal-ekonomija tal-pjattaformi 

diġitali jagħmlu t-traċċabbiltà u s-sejbien ta' avvenimenti taxxabbli mill-awtoritajiet 

tat-taxxa diffiċli ħafna u jwasslu għal nuqqas fid-dħul mit-taxxa; 

                                                 
1 dok. ST 9753/20 
2 Iż-żewġ dokumenti l-oħra ta' dak il-pakkett huma Komunikazzjoni dwar "Pjan ta' Azzjoni 

għal tassazzjoni ġusta u sempliċi li tappoġġa l-Istrateġija ta' Rkupru" (dok. ST 9844/20) u 

Komunikazzjoni dwar "Governanza tajba fil-qasam tat-taxxa fl-UE u lil hinn minnha" (dok. 

ST 9845/20). 

- li jiġu emendati għadd ta' dispożizzjonijiet eżistenti dwar l-iskambju ta' 

informazzjoni tad-Direttiva dwar il-kooperazzjoni amministrattiva. B'mod 

partikolari, il-proposta tfittex li ttejjeb il-kunċett ta' rilevanza prevedibbli tal-

informazzjoni, dispożizzjonijiet dwar talbiet għal informazzjoni għal grupp ta' 

kontribwenti, kif ukoll ir-regoli għall-użu ta' kontrolli simultanji u li tippermetti l-

preżenza ta' uffiċjali ta' Stat Membru waqt inkjesta fi Stat Membru ieħor. Barra minn 

hekk, il-proposta tfittex li ddaħħal dispożizzjonijiet li jistabbilixxu l-qafas sabiex l-

awtoritajiet kompetenti ta' żewġ Stati Membri jew aktar iwettqu awditi konġunti. 

3. L-opinjoni tal-Kumitat Ekonomiku u Soċjali Ewropew ġiet adottata fl-24 ta' Frar 20213. L-

opinjoni tal-Parlament Ewropew ġiet adottata fl-10 ta' Marzu 20214. 

4. Il-Kumitat tar-Rappreżentanti Permanenti huwa għalhekk mistieden jissuġġerixxi li l-

Kunsill jadotta, bħala punt "A" fuq l-aġenda ta' laqgħa li jmiss, l-att li ġej, kif iffinalizzat 

mill-ġuristi-lingwisti: 

- Direttiva tal-Kunsill li temenda d-Direttiva 2011/16/UE dwar il-kooperazzjoni 

amministrattiva fil-qasam tat-tassazzjoni, li tinsab fid-dok. 12908/20 FISC 209 

ECOFIN 1024 (+ REV1 (fi)). 

 

                                                 
3 https://www.eesc.europa.eu/mt/our-work/opinions-information-reports/opinions/package-

fair-and-simple-taxation 
4 P9_TA(2021)0072. 

